
ՄԺԾԾ ԺԱՄԱՆԱԿԱՀԱՏՎԱԾՈՒՄ ՀՀ ԿԱՌԱՎԱՐՈՒԹՅԱՆ ՈԼՈՐՏԱՅԻՆ ՔԱՂԱՔԱԿԱՆՈՒԹՅՈՒՆԸ
(հակիրճ շարադրանք

1. ՈԼՈՐՏԸ  
ՀՀ արդարադատության նախարարությունը մշակում և իրականացնում է ոլորտում կառավարության քաղաքականությունը, մասնավորապես  իրականացնում  է արդարադատության, այդ թվում՝ հարկադիր կատարման, քրեակատարողական, պրոբացիայի, սնանկության, փաստաբանության, հաշտարարության, նոտարական գործունեության, քաղաքացիական կացության ակտերի պետական գրանցման, իրավաբանական անձանց պետական գրանցման և հաշվառման, անհատ ձեռնարկատերերի հաշվառման, զանգվածային լրատվության միջոցների հաշվառման, անձնական տվյալների պաշտպանության, շարժական գույքի նկատմամբ ապահովված իրավունքների գրանցման, իրավական փորձաքննության, միջազգային իրավական փոխօգնության, հակակոռուպցիոն և պետական ծառայությունների մատուցման միասնական գրասենյակների գործունեության ոլորտներում քաղաքականության մշակումը և իրականացումը:
ՄԺԾԾ ժամանակահատվածում Արդարադատության նախարարության գործունեությունն ուղղված է լինելու Հայաստանի Հանրապետության կառավարության նոր ծրագրով և գործունեության միջոցառումների ծրագրով Արդարադատության նախարարության մասով սահմանված առաջնահերթությունների և ուղղությունների իրականացմանը: Բացի այդ, հիմք են ընդունվելու նաև նոր մշակվող Արդարադատության ոլորտի բարեփոխումների ռազմավարությամբ սահմանված առաջնահերթությունները, որը մեկտեղելու է նախկինում տարբեր ռազմավարական փաստաթղթերով սահմանված գերակայություններն ու ուղղությունները: Միևնույն ժամանակ, առաջնահերթ ուղղությունների սահմանումը պայմանավորվելու է նաև նոր Սահմանադրության մշակմամբ և ընդունմամբ, որով կարող են առաջ քաշվել օրակարգային նոր հրամայականներ:
2. ՈԼՈՐՏԱՅԻՆ ՔԱՂԱՔԱԿԱՆՈՒԹՅԱՆ ՆՊԱՏԱԿՆԵՐԸ ԵՎ ՀԻՄՆԱԿԱՆ ԹԻՐԱԽՆԵՐԸ 
Վերոնշյալ ոլորտների շրջանակներում նախարարությունը առանձնացնելու է ոլորտային քաղաքականության հիմնական թիրախները և դրանք արտացոլելու Կառավարության ծրագրում, Կառավարության միջոցառումների ցանկում, ինչպես նաև Արդարադատության ոլորտի բարեփոխումների ռազմավարությունում: Ըստ այմ, առանձնացվելու են դատական համակարգը, վեճերի լուծման դատական և արտադատական եղանակները, մարդու իրավունքների պաշտպանությունը, հակակոռուպցիոն քաղաքականությունը,  քրեակատարողական և պրոբացիայի համակարգերը և ինստիտուցիոնալ իրավական բարեփոխումները:
Քրեական արդարադատության ոլորտում իրականացվող բարեփոխումներն ուղղված են լինելու այլընտրանքային խափանման միջոցների կիրառման արդյունավետության բարձրացմանը, իրավաբանական անձանց քրեական պատասխանատվության ինստիտուտի լավարկմանը, քրեական վարույթներով հանցավոր ճանապարհով ստացված եկամուտների վերաբերյալ քննության արդյունավետության բարձրացմանը, քրեական արդարադատության համակարգում հայտնված երեխաների իրավունքների և օրինական շահերի պաշտպանությանը:
 Հակակոռուպցիոն ոլորտի քաղաքականության նպատակներն են՝
· հանրային և մասնավոր ոլորտներում կոռուպցիայի կանխարգելման գործիքակազմերի շարունակական կատարելագործում.
·  կոռուպցիայի դեմ պայքարի (կոռուպցիայի հակազդման) ինստիտուցիոնալ, իրավական և գործնական ոլորտների կատարելագործում.
· հանրային և մասնավոր ոլորտներում բարեվարք մշակույթի տարածում:
«Հանրային և մասնավոր ոլորտներում կոռուպցիայի կանխարգելման գործիքակազմերի շարունակական կատարելագործում» նպատակի թիրախներն են՝
· Հանրային իշխանության մարմիններում բարեվարքության և կոռուպցիայի կանխարգելման արդյունավետ համակարգը (բարեվարքության ամրապնդմանն ուղղված քաղաքականություն, ներքին վերահսկողություն, էթիկայի չափանիշներ, ինստիտուցիոնալ համակարգեր).
· Հանրային կառավարման գործընթացներում կոռուպցիոն ռիսկերի կառավարման ներդրումը (ռիսկերի գնահատում, ռիսկերի նվազեցման պլաններ, բարեվարքության ստուգումներ, կանխարգելիչ վերահսկողություն).
· Որոշումների կայացման և ծառայությունների մատուցման գործընթացում բարեվարքության և կառավարման արդյունավետ մեխանիզմները (շահերի բախման կառավարում, ազդարարման համակարգ, հայտարարագրում, էլեկտրոնային կառավարման լուծումներ).
· Մասնավոր հատվածում բիզնես բարեվարքության և հակակոռուպցիոն համապատասխանության լայն կիրառությունը (կորպորատիվ համապատասխանության ծրագրեր, գործարար էթիկայի չափանիշներ, հանրային-մասնավոր հատված համագործակցություն):
«Կոռուպցիայի դեմ պայքարի (կոռուպցիայի հակազդման) ինստիտուցիոնալ, իրավական և գործնական ոլորտների կատարելագործում» նպատակի թիրախներն են՝
· Հակակոռուպցիոն գործիքակազմերի կատարելագործում և կիրառում իրավապահ մարմինների համար (կոռուպցիոն հանցագործությունների հայտնաբերման, քննության և դատական վարույթի ուղեցույցներ, ռիսկերի գնահատման շրջանակ, հաշվետվության/հաղորդման ձևաչափ, վիճակագրության վարման գործիքների կատարելագործում)։
· Իրավական և ինստիտուցիոնալ շրջանակների ամրապնդում հակակոռուպցիոն գործունեության հաշվետվողականության, թափանցիկության և անկախության ապահովման համար։
· Գործնական կարողությունների շարունակական կատարելագործման մեխանիզմներ (մասնագիտական ուսուցում, առանձնացված/հատուկ ստորաբաժանումներ)։
«Հանրային և մասնավոր ոլորտներում բարեվարք մշակույթի տարածում» նպատակի թիրախներն են՝

· Հանրային և մասնավոր ոլորտներում իրազեկմանը և կարողությունների զարգացմանն ուղղված միջոցառումներ (բարեվարքության համակարգի տարրերի վերաբերյալ վերապատրաստումներ):
· Էթիկական  չափանիշների ինստիտուցիոնալացում (վարքագծի կանոնների և ուղեցույցների ներդնում և կիրառություն)։
3. ՈԼՈՐՏԱՅԻՆ ԾԱԽՍԱՅԻՆ ԾՐԱԳՐԵՐԸ ԵՎ ԾԱԽՍԱՅԻՆ ԳԵՐԱԿԱՅՈՒԹՅՈՒՆՆԵՐԸ 
Ոլորտային քաղաքականության թիրախների (վերջնական արդյունքների) ապահովման նպատակով ՄԺԾԾ ժամանակահատվածում հիմնական ծախսային գերակայություններն են.
1.Արդարադատության ոլորտում քաղաքականության  մշակում, ծրագրերի համակարգում, խորհրդատվության և մոնիտորինգի իրականացում, նախարարության գործունեության արդյունավետության, նպատակաուղղվաության և բարձրացման, հանրությանը մատուցվող ծառայութունները բնակչության համար ավելի մատչելի դարձնելու նպատակով իրականացվող բարեփոխումներ
2․ Հանրային կառավարման համակարգում կոռուպցիայի կանխարգելման և բարեվարքության համակարգերի զարգացում, 
3․հակակոռուպցիոն մասնագիտացված մարմինների կարողությունների ամրապնդում,
4․թափանցիկության և հաշվետվողականության մեխանիզմների զարգացում,
5․մասնավոր հատվածում գործարար բարեվարքության խթանում և հանրային ու մասնավոր ոլորտներում բարեվարքության մշակույթի տարածում
6.Քրեակատարողական համակարգի կատարելագործում, քրեակատարողական հիմնարկների օպտիմալացում և արդիականացում, արտաքին աշխարհի հետ կապի ամրապնդման, պահման պայմանների բարելավման ապահովում
7. Պրոբացիայի ծառայության գործունեության արդյունավետության բարձրացում

4. ՈԼՈՐՏԱՅԻՆ ԾԱԽՍԵՐԻ ԳՆԱՀԱՏԱԿԱՆԸ 
Ոլորտային քաղաքականության թիրախների ապահովման նպատակով ՄԺԾԾ ժամանակահատվածում Արդարադատության նախարարության կողմից իրականացվող ընդհանուր ծախսերը (հայտերով ներկայացված)՝ բացված ըստ հիմնական ծրագրերի և ուղղությունների ներկայացված է ստորև․


	Ծրագրային դասիչը
	Ծրագրի/ Միջոցառման/ կատարող հանդիսացող պետական մարմնի անվանումը
	2027թ. բյուջե գումարը (հազար դրամ)

	
	ԸՆԴԱՄԵՆԸ
	41,464,777.0
	

	1057
	Արդարադատության ոլորտում քաղաքականության  մշակում, ծրագրերի համակարգում, խորհրդատվության և մոնիտորինգի իրականացում
	3,330,441.10
	

	1093
	Դատական և հանրային պաշտպանություն
	2,572,309.8
	

	1120
	Քրեակատարողական ծառայություններ
	29,912,958.3
	

	1123
	Իրավական իրազեկում և տեղեկատվության ապահովում
	1,351,870.1
	

	1149
	Արդարադատության համակարգի աշխատակիցների վերապատրաստում և հատուկ ուսուցում
	427,227.6
	

	1182
	Հարկադիր կատարման ծառայություններ
	3,869,970.1
	






